
ଶ୍ରୀ  କୃଷ୍ଣ  ୟଜୁର୍ଵେଦ  ସଂହିତାଂତର୍ଗତୀୟ
ସ୍ଵସ୍ତିଵାଚନମ୍

ଆ॒ଶୁଃ  ଶିଶା॑ନୋ  ଵୃଷ॒ଭୋ  ନ  ୟୁ॒ଦ୍ଧ୍ମୋ  ଘ॑ନାଘ॒ନଃ
କ୍ଷୋଭ॑ଣ -ଶ୍ଚର୍ ଷଣୀ॒ନାମ୍  ।  ସଂ॒କ୍ରଂଦ॑ନୋଽନିମି॒ଷ
ଏ॑କ  ଵୀ॒ରଃ  ଶ॒ତଗ୍ ମ୍  ସେନା॑  ଅଜୟଥ୍  ସା॒କମିଂଦ୍ରଃ॑  ॥
ସଂ॒କ୍ରଂଦ॑ନେନା  ନିମି॒ଷେଣ॑  ଜି॒ଷ୍ଣୁନା॑
ୟୁତ୍କା॒ରେଣ॑  ଦୁଶ୍ଚ୍ୟଵ॒ନେନ॑  ଧୃ॒ଷ୍ଣୁନା᳚  ।
ତଦିଂଦ୍ରେ॑ଣ  ଜୟତ॒  ତଥ୍  ସ॑ହଦ୍ଧ୍ଵଂ॒ -ୟୁଁଧୋ॑  ନର॒
ଇଷୁ॑ହସ୍ତେନ॒  ଵୃଷ୍ଣା᳚  ॥  ସ  ଇଷୁ॑ହସ୍ତୈଃ॒  ସ
ନି॑ଷଂ॒ଗିଭି॑ର୍ଵ॒ଶୀ  ସଗ୍ଗ୍ ସ୍ର॑ଷ୍ଟା॒  ସ  ୟୁଧ॒
ଇଂଦ୍ରୋ॑  ଗ॒ଣେନ॑  ।  ସ॒ଗ୍ ମ୍॒ସୃ॒ଷ୍ଟ॒ଜିଥ୍  ସୋ॑ମ॒ପା
ବା॑ହୁଶ॒ର୍ଧ୍ୟୂ᳚ର୍ଧ୍ଵଧ॑ନ୍ଵା॒
ପ୍ରତି॑ହିତାଭି॒ରସ୍ତା᳚  ॥  ବୃହ॑ସ୍ପତେ॒  ପରି॑  ଦୀୟା॒  [
ପରି॑  ଦୀୟ , ରଥେ॑ନ ] 4.6.16

ରଥେ॑ନ  ରକ୍ଷୋ॒ହା  ଽମିତ୍ରାଗ୍ ମ୍॑  ଅପ॒  ବାଧ॑ମାନଃ  ।
ପ୍ର॒ଭଂ॒ଜଂଥ୍  ସେନାଃ᳚  ପ୍ରମୃ॒ଣୋ  ୟୁ॒ଧା
ଜୟ॑ନ୍ନ॒ସ୍ମାକ॑ -ମେଦ୍ଧ୍ୟଵି॒ତା  ରଥା॑ନାମ୍  ॥
ଗୋ॒ତ୍ର॒ଭିଦଂ॑  ଗୋ॒ଵିଦଂ॒ -ଵଁଜ୍ର॑ବାହୁଂ॒
ଜୟଂ॑ତ॒ମଜ୍ମ॑  ପ୍ରମୃ॒ଣଂତ॒ -ମୋଜ॑ସା  ।  ଇ॒ମଗ୍ ମ୍
ସ॑ଜାତା॒  ଅନୁ॑ଵୀର -ୟଦ୍ଧ୍ଵ॒ମିଂଦ୍ରଗ୍ ମ୍॑
ସଖା॒ୟୋଽନୁ॒  ସଗ୍ ମ୍  ର॑ଭଦ୍ଧ୍ଵମ୍  ॥  ବ॒ଲ॒ଵି॒ଜ୍ଞା॒ୟଃ -
ସ୍ଥଵି॑ରଃ॒  ପ୍ରଵୀ॑ରଃ॒  ସହ॑ସ୍ଵାନ୍ . ଵା॒ଜୀ  ସହ॑ମାନ
ଉ॒ଗ୍ରଃ  ।  ଅ॒ଭିଵୀ॑ରୋ  ଅ॒ଭିସ॑ତ୍ଵା  ସହୋ॒ଜା
ଜୈତ୍ର॑ମିଂଦ୍ର॒  ରଥ॒ମାତି॑ଷ୍ଠ  ଗୋ॒ଵିତ୍  ॥  ଅ॒ଭି
ଗୋ॒ତ୍ରାଣି॒  ସହ॑ସା॒  ଗାହ॑ମାନୋଽଦା॒ୟୋ  [
ଗାହ॑ମାନୋଽଦା॒ୟଃ , ଵୀ॒ରଃ  ଶ॒ତମ॑ନ୍ୟୁ॒ରିଂଦ୍ରଃ॑  । ]
4.6.17

ଵୀ॒ରଃ  ଶ॒ତମ॑ନ୍ୟୁ॒ରିଂଦ୍ରଃ॑  ।  ଦୁ॒ଶ୍ଚ୍ୟ॒ଵ॒ନଃ
ପୃ॑ତନା॒ଷାଡ॑  ୟୁ॒ଦ୍ଧ୍ୟୋ᳚ -ସ୍ମାକ॒ଗ୍ ମ୍॒  ସେନା॑
ଅଵତୁ॒  ପ୍ର  ୟୁ॒ଥ୍ସୁ  ॥  ଇଂଦ୍ର॑  ଆସାଂ -ନେ॒ତା
ବୃହ॒ସ୍ପତି॒  ର୍ଦକ୍ଷି॑ଣା  ୟ॒ଜ୍ଞଃ  ପୁ॒ର  ଏ॑ତୁ॒  ସୋମଃ॑  ।
ଦେ॒ଵ॒ସେ॒ନାନା॑ -ମଭିଭଂଜତୀ॒ନାଂ  ଜୟଂ॑ତୀନାଂ  ମ॒ରୁତୋ॑



ୟଂ॒ତ୍ଵଗ୍ରେ᳚  ॥  ଇଂଦ୍ର॑ସ୍ୟ॒  ଵୃଷ୍ଣୋ॒  ଵରୁ॑ଣସ୍ୟ॒
ରାଜ୍ଞ॑  ଆଦି॒ତ୍ୟାନାଂ᳚  ମ॒ରୁତା॒ଗ୍ ମ୍॒  ଶର୍ଧ॑
ଉ॒ଗ୍ରମ୍  ।  ମ॒ହାମ॑ନସାଂ  ଭୁଵନଚ୍ୟ॒ଵାନାଂ॒  ଘୋଷୋ॑
ଦେ॒ଵାନାଂ॒  ଜୟ॑ତା॒  ମୁଦ॑ସ୍ଥାତ୍  ॥  ଅ॒ସ୍ମାକ॒ -
ମିଂଦ୍ରଃ॒  ସମୃ॑ତେଷୁ  ଧ୍ଵ॒ଜେଷ୍ଵ॒ସ୍ମାକଂ॒ -ୟାଁ
ଇଷ॑ଵ॒ସ୍ତା  ଜ॑ୟଂତୁ  ।  4.6.18

ଅ॒ସ୍ମାକଂ॑ -ଵୀଁ॒ରା  ଉତ୍ତ॑ରେ  ଭଵଂତ୍ଵ॒ସ୍ମାନୁ॑  ଦେଵା
ଅଵତା॒  ହଵେ॑ଷୁ  ॥  ଉଦ୍ଧ॑ର୍ ଷୟ  ମଘଵ॒ନ୍ନା -ୟୁ॑ଧା॒ -
ନ୍ୟୁଥ୍ସତ୍ଵ॑ନାଂ  ମାମ॒କାନାଂ॒  ମହାଗ୍ ମ୍॑ସି  ।
ଉଦ୍ଵୃ॑ତ୍ରହନ୍  ଵା॒ଜିନାଂ॒ -ଵାଁଜି॑ନା॒ନ୍ୟୁଦ୍ -
ରଥା॑ନାଂ॒  ଜୟ॑ତାମେତୁ॒  ଘୋଷଃ॑  ॥  ଉପ॒  ପ୍ରେତ॒  ଜୟ॑ତା
ନରଃସ୍ଥି॒ରା  ଵଃ॑  ସଂତୁ  ବା॒ହଵଃ॑  ।  ଇଂଦ୍ରୋ॑  ଵଃ॒  ଶର୍ମ॑
ୟଚ୍ଛ  ତ୍ଵନା -ଧୃ॒ଷ୍ୟା  ୟଥାସ॑ଥ  ॥  ଅଵ॑ସୃଷ୍ଟା॒  ପରା॑  ପତ॒
ଶର॑ଵ୍ୟେ॒  ବ୍ରହ୍ମ॑  ସଗ୍ ମ୍ଶିତା  ।  ଗଚ୍ଛା॒ଽମିତ୍ରା॒ନ୍
ପ୍ର - [ଗଚ୍ଛା॒ଽମିତ୍ରା॒ନ୍  ପ୍ର , ଵି॒ଶ॒  ମୈଷା॒ -] 4.6.19

-ଵି॑ଶ॒  ମୈଷାଂ॒  କଂଚ॒ନୋଚ୍ଛି॑ଷଃ  ॥  ମର୍ମା॑ଣି  ତେ॒
ଵର୍ମ॑ଭିଶ୍ଛାଦୟାମି॒  ସୋମ॑ସ୍ତ୍ଵା॒  ରାଜା॒
ଽମୃତେ॑ନା॒ଭି -ଵ॑ସ୍ତାମ୍  ।  ଉ॒ରୋର୍ଵରୀ॑ୟୋ॒
ଵରି॑ଵସ୍ତେ  ଅସ୍ତୁ॒  ଜୟଂ॑ତଂ॒  ତ୍ଵାମନୁ॑  ମଦଂତୁ  ଦେ॒ଵାଃ
॥  ୟତ୍ର॑  ବା॒ଣାଃ  ସଂ॒ପତଂ॑ତି  କୁମା॒ରା  ଵି॑ଶି॒ଖା  ଇ॑ଵ  ।
ଇଂଦ୍ରୋ॑  ନ॒ସ୍ତତ୍ର॑  ଵୃତ୍ର॒ହା  ଵି॑ଶ୍ଵା॒ହା  ଶର୍ମ॑
ୟଚ୍ଛତୁ  ॥  4.6.20 ॥

ଜୀ॒ମୂତ॑ସ୍ୟେଵ  ଭଵତି॒  ପ୍ରତୀ॑କଂ॒ -ୟଁଦ୍ଵ॒ର୍ମୀ  ୟାତି॑
ସ॒ମଦା॑ମୁ॒ପସ୍ଥେ᳚  ।  ଅନା॑ଵିଦ୍ଧୟା  ତ॒ନୁଵା॑  ଜୟ॒
ତ୍ଵଗ୍ ମ୍  ସ  ତ୍ଵା॒  ଵର୍ମ॑ଣୋ  ମହି॒ମା  ପି॑ପର୍ତୁ  ॥
ଧନ୍ଵ॑ନା॒  ଗା  ଧନ୍ଵ॑ନା॒ଽଽଜିଂ  ଜ॑ୟେମ॒  ଧନ୍ଵ॑ନା
ତୀ॒ଵ୍ରାଃ  ସ॒ମଦୋ॑  ଜୟେମ  ।  ଧନୁଃ॒  ଶତ୍ରୋ॑ରପକା॒ମଂ
କୃ॑ଣୋତି॒  ଧନ୍ଵ॑ନା॒  ସର୍ଵାଃ᳚  ପ୍ର॒ଦିଶୋ॑  ଜୟେମ  ॥
ଵ॒କ୍ଷ୍ୟଂତୀ॒ଵେଦା  ଗ॑ନୀଗଂତି॒  କର୍ଣଂ॑  ପ୍ରି॒ୟଗ୍ ମ୍
ସଖା॑ୟଂ  ପରିଷସ୍ଵଜା॒ନା  ।  ୟୋଷେ॑ଵ  ଶିଂକ୍ତେ॒
ଵିତ॒ତାଽଧି॒  ଧନ୍ଵ॒ - [ଧନ୍ଵନ୍ନ୍॑ , ଜ୍ୟା  ଇ॒ୟଗ୍ ମ୍ ] 4.6.27

-ଂଜ୍ୟା  ଇ॒ୟଗ୍ ମ୍  ସମ॑ନେ  ପା॒ରୟଂ॑ତୀ  ॥  ତେ  ଆ॒ଚରଂ॑ତୀ॒
ସମ॑ନେଵ॒  ୟୋଷା॑  ମା॒ତେଵ॑  ପୁ॒ତ୍ରଂ
ବି॑ଭୃତାମୁ॒ପସ୍ଥେ᳚  ।  ଅପ॒  ଶତ୍ରୂନ୍॑  ଵିଦ୍ଧ୍ୟତାଗ୍ ମ୍
ସଂ ଵିଁଦା॒ନେ  ଆର୍ତ୍ନୀ॑  ଇ॒ମେ  ଵି॑ଷ୍ଫୁ॒ରଂତୀ॑
ଅ॒ମିତ୍ରାନ୍॑  ॥  ବ॒ହ୍ଵୀ॒ନାଂ  ପି॒ତା  ବ॒ହୁର॑ସ୍ୟ
ପୁ॒ତ୍ରଶ୍ଚି॒ଶ୍ଚା  କୃ॑ଣୋତି॒  ସମ॑ନାଽଵ॒ଗତ୍ୟ॑  ।



ଇ॒ଷୁ॒ଧିଃ  ସଂକାଃ॒  ପୃତ॑ନାଶ୍ଚ॒  ସର୍ଵାଃ᳚  ପୃ॒ଷ୍ଠେ
ନିନ॑ଦ୍ଧୋ  ଜୟତି॒  ପ୍ରସୂ॑ତଃ  ॥  ରଥେ॒  ତିଷ୍ଠ॑ନ୍  ନୟତି
ଵା॒ଜିନଃ॑  ପୁ॒ରୋ  ୟତ୍ର॑ୟତ୍ର  କା॒ମୟ॑ତେ  ସୁଷାର॒ଥିଃ  ।
ଅ॒ଭୀଶୂ॑ନାଂ  ମହି॒ମାନ॑ - [ମହି॒ମାନ᳚ମ୍ , ପ॒ନା॒ୟ॒ତ॒
ମନଃ॑ ] 4.6.28

-ଂପନାୟତ॒  ମନଃ॑  ପ॒ଶ୍ଚାଦନୁ॑  ୟଚ୍ଛଂତି  ର॒ଶ୍ମୟଃ॑  ॥
ତୀ॒ଵ୍ରାନ୍  ଘୋଷା᳚ନ୍  କୃଣ୍ଵତେ॒  ଵୃଷ॑ପାଣ॒ୟୋଽଶ୍ଵା॒
ରଥେ॑ଭିଃ  ସ॒ହ  ଵା॒ଜୟଂ॑ତଃ  ।  ଅ॒ଵ॒କ୍ରାମଂ॑ତଃ॒
ପ୍ରପ॑ଦୈର॒ମିତ୍ରା᳚ନ୍  କ୍ଷି॒ଣଂତି॒  ଶତ୍ରୂ॒ଗ୍ 
ମ୍॒ରନ॑ପଵ୍ୟୟଂତଃ  ॥  ର॒ଥ॒ଵାହ॑ନଗ୍ ମ୍  ହ॒ଵିର॑ସ୍ୟ॒
ନାମ॒  ୟତ୍ରାଽଽୟୁ॑ଧଂ॒  ନିହି॑ତମସ୍ୟ॒  ଵର୍ମ॑  ।  ତତ୍ରା॒
ରଥ॒ମୁପ॑  ଶ॒ଗ୍ମଗ୍ ମ୍  ସ॑ଦେମ  ଵି॒ଶ୍ଵାହା॑  ଵ॒ୟଗ୍ ମ୍
ସୁ॑ମନ॒ସ୍ୟମା॑ନାଃ  ॥  ସ୍ଵା॒ଦୁ॒ଷ॒ଗ୍ ମ୍॒  ସଦଃ॑
ପି॒ତରୋ॑  ଵୟୋ॒ଧାଃ  କୃ॑ଚ୍ଛ୍ରେ॒ଶ୍ରିତଃ॒  ଶକ୍ତୀ॑ଵଂତୋ
ଗଭୀ॒ରାଃ  ।  ଚି॒ତ୍ରସେ॑ନା॒  ଇଷୁ॑ବଲା॒  ଅମୃ॑ଦ୍ଧ୍ରାଃ
ସ॒ତୋଵୀ॑ରା  ଉ॒ରଵୋ᳚  ଵ୍ରାତସା॒ହାଃ  ॥  ବ୍ରାହ୍ମ॑ଣାସଃ॒  [
ବ୍ରାହ୍ମ॑ଣାସଃ , ପିତ॑ର॒ -] 4.6.29

ପିତ॑ରଃ॒  ସୋମ୍ୟା॑ସଃ  ଶି॒ଵେ  ନୋ॒  ଦ୍ୟାଵା॑ପୃଥି॒ଵୀ
ଅ॑ନେ॒ହସା᳚  ।  ପୂ॒ଷା  ନଃ॑  ପାତୁ  ଦୁରି॒ତାଦୃ॑ତାଵୃଧୋ॒
ରକ୍ଷା॒  ମାକି॑ର୍ନୋ  ଅ॒ଘଶଗ୍ ମ୍॑ସ  ଈଶତ  ॥  ସୁ॒ପ॒ର୍ଣଂ -
ଵଁ॑ସ୍ତେ  ମୃ॒ଗୋ  ଅ॑ସ୍ୟା॒  ଦଂତୋ॒  ଗୋଭିଃ॒  ସନ୍ନ॑ଦ୍ଧା
ପତତି॒  ପ୍ରସୂ॑ତା  ।  ୟତ୍ରା॒  ନରଃ॒  ସଂ  ଚ॒  ଵି  ଚ॒
ଦ୍ରଵଂ॑ତି॒  ତତ୍ରା॒ସ୍ମଭ୍ୟ॒ମିଷ॑ଵଃ॒  ଶର୍ମ॑  ୟଗ୍ 
ମ୍ସନ୍ନ୍  ॥  ଋଜୀ॑ତେ॒  ପରି॑  ଵୃଂଗ୍ଧି॒  ନୋଽଶ୍ମା॑  ଭଵତୁ
ନସ୍ତ॒ନୂଃ  ।  ସୋମୋ॒  ଅଧି॑  ବ୍ରଵୀତୁ॒  ନୋଽଦି॑ତି॒ - [
ନୋଽଦି॑ତିଃ , ଶର୍ମ॑  ୟଚ୍ଛତୁ  । ] 4.6.30

-ଶ୍ଶର୍ମ॑  ୟଚ୍ଛତୁ  ॥  ଆ  ଜଂ॑ଘଂତି॒  ସାନ୍ଵେ॑ଷାଂ
ଜ॒ଘନା॒ଗ୍ ମ୍॒  ଉପ॑  ଜିଘ୍ନତେ  ।  ଅଶ୍ଵା॑ଜନି॒
ପ୍ରଚେ॑ତ॒ସୋଽଶ୍ଵାଂ᳚ଥ୍  ସ॒ମଥ୍ସୁ॑  ଚୋଦୟ  ॥  ଅହି॑ରିଵ
ଭୋ॒ଗୈଃ  ପର୍ୟେ॑ତି  ବା॒ହୁଂ  ଜ୍ୟାୟା॑  ହେ॒ତିଂ
ପ॑ରି॒ବାଧ॑ମାନଃ  ।  ହ॒ସ୍ତ॒ଘ୍ନୋ  ଵିଶ୍ଵା॑  ଵ॒ୟୁନା॑ନି
ଵି॒ଦ୍ଵାନ୍  ପୁମା॒ନ୍  ପୁମାଗ୍ ମ୍॑ସଂ॒  ପରି॑  ପାତୁ
ଵି॒ଶ୍ଵତଃ॑  ॥  ଵନ॑ସ୍ପତେ  ଵୀ॒ଡ୍ଵଂ॑ଗୋ॒  ହି  ଭୂ॒ୟା
ଅ॒ସ୍ମଥ୍  ସ॑ଖା  ପ୍ର॒ତର॑ଣଃ  ସୁ॒ଵୀରଃ॑  ।  ଗୋଭିଃ॒
ସନ୍ନ॑ଦ୍ଧୋ  ଅସି  ଵୀ॒ଡୟ॑ସ୍ଵାଽଽସ୍ଥା॒ତା  ତେ॑  ଜୟତୁ॒
ଜେତ୍ଵା॑ନି  ॥  ଦି॒ଵଃ  ପୃ॑ଥି॒ଵ୍ୟାଃ  ପ - [ପରି॑ , ଓଜ॒  ଉଦ୍ -
ଭୃ॑ତଂ॒ -] 4.6.31



-ର୍ୟୋଜ॒  ଉଦ୍ -ଭୃ॑ତଂ॒ -ଵଁନ॒ସ୍ପତି॑ଭ୍ୟଃ॒
ପର୍ୟାଭୃ॑ତ॒ଗ୍ ମ୍॒  ସହଃ॑  ।  ଅ॒ପାମୋ॒ଜ୍ମାନଂ॒  ପରି॒
ଗୋଭି॒ରାଵୃ॑ତ॒ମିଂଦ୍ର॑ସ୍ୟ॒  ଵଜ୍ରଗ୍ ମ୍॑  ହ॒ଵିଷା॒
ରଥଂ॑ -ୟଁଜ  ॥  ଇଂଦ୍ର॑ସ୍ୟ॒  ଵଜ୍ରୋ॑  ମ॒ରୁତା॒ମନୀ॑କଂ
ମି॒ତ୍ରସ୍ୟ॒  ଗର୍ଭୋ॒  ଵରୁ॑ଣସ୍ୟ॒  ନାଭିଃ॑  ।  ସେମାଂ  ନୋ॑
ହ॒ଵ୍ୟଦା॑ତିଂ  ଜୁଷା॒ଣୋ  ଦେଵ॑  ରଥ॒  ପ୍ରତି॑  ହ॒ଵ୍ୟା
ଗୃ॑ଭାୟ  ॥  ଉପ॑  ଶ୍ଵାସୟ  ପୃଥି॒ଵୀମୁ॒ତ  ଦ୍ୟାଂ
ପୁ॑ରୁ॒ତ୍ରା  ତେ॑  ମନୁତାଂ॒ -ଵିଁଷ୍ଠି॑ତଂ॒  ଜଗ॑ତ୍  ।  ସ
ଦୁଂ॑ଦୁଭେ  ସ॒ଜୂରିଂଦ୍ରେ॑ଣ  ଦେ॒ଵୈର୍ଦୂ॒ରା - [
ଦେ॒ଵୈର୍ଦୂ॒ରାତ୍ , ଦଵୀ॑ୟୋ॒ ] 4.6.32

-ଦ୍ଦଵୀ॑ୟୋ॒  ଅପ॑ସେଧ॒  ଶତ୍ରୂନ୍॑  ॥  ଆ  କ୍ରଂ॑ଦୟ॒
ବଲ॒ମୋଜୋ॑  ନ॒  ଆ  ଧା॒  ନିଷ୍ଟ॑ନିହି  ଦୁରି॒ତା  ବାଧ॑ମାନଃ  ।
ଅପ॑  ପ୍ରୋଥ  ଦୁଂଦୁଭେ  ଦୁ॒ଚ୍ଛୁନାଗ୍ ମ୍॑  ଇ॒ତ  ଇଂଦ୍ର॑ସ୍ୟ
ମୁ॒ଷ୍ଟିର॑ସି  ଵୀ॒ଡୟ॑ସ୍ଵ  ॥  ଆଽମୂର॑ଜ
ପ୍ର॒ତ୍ୟାଵ॑ର୍ତୟେ॒ମାଃ  କେ॑ତୁ॒ମ -ଦ୍ଦୁଂ॑ଦୁ॒ଭି
ର୍ଵା॑ଵଦୀତି  ।  ସମଶ୍ଵ॑ପର୍ଣା॒ଶ୍ଚରଂ॑ତି  ନୋ॒
ନରୋ॒ଽସ୍ମାକ॑ମିଂଦ୍ର  ର॒ଥିନୋ॑  ଜୟଂତୁ  ॥  4.6.33 ॥

ମମା᳚ଗ୍ନେ॒  ଵର୍ଚୋ॑  ଵିହ॒ଵେଷ୍ଵ॑ସ୍ତୁ  ଵ॒ୟଂ
ତ୍ଵେଂଧା॑ନା  ସ୍ତ॒ନୁଵଂ॑  ପୁଷେମ  ।  ମହ୍ୟଂ॑  ନମଂତାଂ
ପ୍ର॒ଦିଶ॒ଶ୍ଚତ॑ସ୍ର॒  ସ୍ତ୍ଵୟା -ଽଦ୍ଧ୍ୟ॑କ୍ଷେଣ॒
ପୃତ॑ନା  ଜୟେମ  ॥  ମମ॑  ଦେ॒ଵା  ଵି॑ହ॒ଵେ  ସଂ॑ତୁ॒  ସର୍ଵ॒
ଇଂଦ୍ରା॑ଵଂତୋ  ମ॒ରୁତୋ॒  ଵିଷ୍ଣୁ॑ର॒ଗ୍ନିଃ  ।
ମମାଂ॒ତରି॑କ୍ଷ  ମୁ॒ରୁ  ଗୋ॒ପମ॑ସ୍ତୁ॒  ମହ୍ୟଂ॒ -ଵାଁତଃ॑
ପଵତାଂ॒  କାମେ॑  ଅ॒ସ୍ମିନ୍ନ୍  ॥  ମୟି॑  ଦେ॒ଵା  ଦ୍ରଵି॑ଣ॒
ମାୟ॑ଜଂତାଂ॒  ମୟ୍ୟା॒  ଶୀର॑ସ୍ତୁ॒  ମୟି॑  ଦେ॒ଵହୂ॑ତିଃ  ।
ଦୈଵ୍ୟା॒  ହୋତା॑ରା  ଵନିଷଂତ॒  [ଵନିଷଂତ , ପୂର୍ଵେ
ଽରି॑ଷ୍ଟାଃ  ସ୍ୟାମ ] 4.7.29

ପୂର୍ଵେ  ଽରି॑ଷ୍ଟାଃ  ସ୍ୟାମ  ତ॒ନୁଵା॑  ସୁ॒ଵୀରାଃ᳚  ॥
ମହ୍ୟଂ॑ -ୟଁଜଂତୁ॒  ମମ॒  ୟାନି॑  ହ॒ଵ୍ୟାଽଽକୂ॑ତିଃ  ସ॒ତ୍ୟା
ମନ॑ସୋ  ମେ  ଅସ୍ତୁ  ।  ଏନୋ॒  ମାନିଗାଂ᳚  କତ॒ମଚ୍ଚ॒ନାହଂ -
ଵିଁଶ୍ଵେ॑  ଦେଵାସୋ॒  ଅଧି॑ଵୋଚ  ତା  ମେ  ॥  ଦେଵୀଃ᳚
ଷଡୁର୍ଵୀରୁ॒ରୁଣଃ॑  କୃଣୋତ॒  ଵିଶ୍ଵେ॑  ଦେଵା  ସ  ଇ॒ହ
ଵୀ॑ରୟଦ୍ଧ୍ଵମ୍  ।  ମାହା᳚ସ୍ମହି  ପ୍ର॒ଜୟା॒  ମା
ତ॒ନୂଭି॒ର୍ମା  ର॑ଧାମ  ଦ୍ଵିଷ॒ତେ  ସୋ॑ମ  ରାଜନ୍ନ୍  ॥
ଅ॒ଗ୍ନିର୍ମ॒ନ୍ୟୁଂ  ପ୍ର॑ତିନୁ॒ଦନ୍  ପୁ॒ରସ୍ତା॒ - [
ପ୍ର॑ତିନୁ॒ଦନ୍  ପୁ॒ରସ୍ତା᳚ତ୍ , ଅଦ॑ବ୍ଧୋ  ଗୋ॒ପାଃ ] 4.7.30



-ଦଦ॑ବ୍ଧୋ  ଗୋ॒ପାଃ  ପରି॑ପାହି  ନ॒ସ୍ତ୍ଵମ୍  ।
ପ୍ର॒ତ୍ୟଂଚୋ॑  ୟଂତୁ  ନି॒ଗୁତଃ॒  ପୁନ॒ସ୍ତେ॑  ଽମୈଷାଂ᳚
ଚି॒ତ୍ତଂ  ପ୍ର॒ବୁଧା॒  ଵିନେ॑ଶତ୍  ॥  ଧା॒ତା  ଧା॑ତୃ॒ଣାଂ
ଭୁଵ॑ନସ୍ୟ॒  ୟସ୍ପତି॑  ର୍ଦେ॒ଵଗ୍ ମ୍  ସ॑ଵି॒ତାର॑ମଭି
ମାତି॒ଷାହ᳚ମ୍  ।  ଇ॒ମଂ -ୟଁ॒ଜ୍ଞ  ମ॒ଶ୍ଵିନୋ॒ଭା
ବୃହ॒ସ୍ପତି॑  ର୍ଦେ॒ଵାଃ  ପାଂ᳚ତୁ॒  ୟଜ॑ମାନଂ
ନ୍ୟ॒ର୍ଥାତ୍  ॥  ଉ॒ରୁ॒ଵ୍ୟଚା॑  ନୋ  ମହି॒ଷଃ  ଶର୍ମ॑  ୟଗ୍ ମ୍
ସଦ॒ସ୍ମିନ୍ . ହଵେ॑  ପୁରୁହୂ॒ତଃ  ପୁ॑ରୁ॒କ୍ଷୁ  ।  ସ  ନଃ॑
ପ୍ର॒ଜାୟୈ॑  ହର୍ୟଶ୍ଵ  ମୃଡ॒ୟେଂଦ୍ର॒  ମା  [ମୃଡ॒ୟେଂଦ୍ର॒
ମା , ନୋ॒  ରୀ॒ରି॒ଷୋ॒  ମା  ପରା॑  ଦାଃ  । ] 4.7.31

ନୋ॑  ରୀରିଷୋ॒  ମା  ପରା॑  ଦାଃ  ॥  ୟେ  ନଃ॑  ସ॒ପତ୍ନା॒  ଅପ॒ତେ
ଭ॑ଵଂତ୍ଵିଂଦ୍ରା॒ -ଗ୍ନିଭ୍ୟା॒ମଵ॑  ବାଧାମହେ॒  ତାନ୍  ।
ଵସ॑ଵୋ  ରୁ॒ଦ୍ରା  ଆ॑ଦି॒ତ୍ୟା  ଉ॑ପରି॒  ସ୍ପୃଶଂ॑  ମୋ॒ଗ୍ରଂ
ଚେତ୍ତା॑ରମଧି  ରା॒ଜମ॑କ୍ରନ୍ନ୍  ॥  ଅ॒ର୍ଵାଂଚ॒
ମିଂଦ୍ର॑ମ॒ମୁତୋ॑  ହଵାମହେ॒  ୟୋ  ଗୋ॒ଜିଦ୍ -ଧ॑ନ॒ -
ଜିଦ॑ଶ୍ଵ॒ -ଜିଦ୍ୟଃ  ।  ଇ॒ମନ୍ନୋ॑  ୟ॒ଜ୍ଞଂ -ଵିଁ॑ହ॒ଵେ
ଜୁ॑ଷସ୍ଵା॒ସ୍ୟ  କୁ॑ର୍ମୋ  ହରିଵୋ  ମେ॒ଦିନଂ॑  ତ୍ଵା  ॥  4.7.32
॥

ଅ॒ଗ୍ନେର୍ମ॑ନ୍ଵେ  ପ୍ରଥ॒ମସ୍ୟ॒  ପ୍ରଚେ॑ତସୋ॒  ୟଂ
ପାଂଚ॑ଜନ୍ୟଂ  ବ॒ହଵଃ॑  ସମିଂ॒ଧତେ᳚  ।  ଵିଶ୍ଵ॑ସ୍ୟାଂ -
ଵିଁ॒ଶି  ପ୍ର॑ଵିଵିଶି॒ଵାଗ୍ ମ୍  ସ॑ମୀମହେ॒  ସ  ନୋ॑
ମୁଂଚ॒ତ୍ଵଗ୍ ମ୍  ହ॑ସଃ  ॥  ୟସ୍ୟେ॒ଦଂ  ପ୍ରା॒ଣନ୍ନି॑ମି॒ଷ -
ଦ୍ୟଦେଜ॑ତି॒  ୟସ୍ୟ॑  ଜା॒ତଂ  ଜନ॑ମାନଂ  ଚ॒  କେଵ॑ଲମ୍  ।
ସ୍ତୌମ୍ୟ॒ଗ୍ନିଂ  ନା॑ଥି॒ତୋ  ଜୋ॑ହଵୀମି॒  ସ  ନୋ॑
ମୁଂଚ॒ତ୍ଵଗ୍ ମ୍  ହ॑ସଃ  ॥  ଇଂଦ୍ର॑ସ୍ୟ  ମନ୍ୟେ  ପ୍ରଥ॒ମସ୍ୟ॒
ପ୍ରଚେ॑ତସୋ  ଵୃତ୍ର॒ଘ୍ନଃ  ସ୍ତୋମା॒  ଉପ॒  ମାମୁ॒ପାଗୁଃ॑  ।
ୟୋ  ଦା॒ଶୁଷଃ॑  ସୁ॒କୃତୋ॒  ହଵ॒ମୁପ॒  ଗଂତା॒  [ଗଂତା᳚ , ସ  ନୋ॑
ମୁଂଚ॒ତ୍ଵଗ୍ ମ୍  ହ॑ସଃ  । ] 4.7.33

ସ  ନୋ॑  ମୁଂଚ॒ତ୍ଵଗ୍ ମ୍  ହ॑ସଃ  ॥  ୟଃ  ସଂ॑ଗ୍ରା॒ମଂ  ନୟ॑ତି॒
ସଂ -ଵଁ॒ଶୀ  ୟୁ॒ଧେ  ୟଃ  ପୁ॒ଷ୍ଟାନି॑  ସଗ୍ ମ୍ସୃ॒ଜତି॑
ତ୍ର॒ୟାଣି॑  ।  ସ୍ତୌମୀଂଦ୍ରଂ॑  ନାଥି॒ତୋ  ଜୋ॑ହଵୀମି॒  ସ
ନୋ॑  ମୁଂଚ॒ତ୍ଵଗ୍ ମ୍  ହ॑ସଃ  ॥  ମ॒ନ୍ଵେ  ଵାଂ᳚  ମିତ୍ରା
ଵରୁଣା॒  ତସ୍ୟ॑  ଵିତ୍ତ॒ଗ୍ ମ୍॒  ସତ୍ୟୌ॑ଜସା  ଦୃଗ୍ ମ୍ହଣା॒
ୟଂ  ନୁ॒ଦେଥେ᳚  ।  ୟା  ରାଜା॑ନଗ୍ ମ୍  ସ॒ରଥଂ॑ -ୟାଁ॒ଥ
ଉ॑ଗ୍ରା॒  ତା  ନୋ॑  ମୁଂଚତ॒ମାଗ॑ସଃ  ॥  ୟୋ  ଵା॒ଗ୍ ମ୍॒  ରଥ॑
ଋ॒ଜୁର॑ଶ୍ମିଃ  ସ॒ତ୍ୟଧ॑ର୍ମା॒  ମିଥୁ॒  ଶ୍ଚରଂ॑ତ -
ମୁପ॒ୟାତି॑  ଦୂ॒ଷୟନ୍ନ୍॑  ।  ସ୍ତୌମି॑  [ ] 4.7.34



ମି॒ତ୍ରାଵରୁ॑ଣା  ନାଥି॒ତୋ  ଜୋ॑ହଵୀମି॒  ତୌ  ନୋ॑
ମୁଂଚତ॒ମାଗ॑ସଃ  ॥  ଵା॒ୟୋଃ  ସ॑ଵି॒ତୁ  ର୍ଵି॒ଦଥା॑ନି
ମନ୍ମହେ॒  ୟାଵା᳚ତ୍ମ॒ନ୍ଵଦ୍ -ବି॑ଭୃ॒ତୋ  ୟୌ  ଚ॒  ରକ୍ଷ॑ତଃ
।  ୟୌ  ଵିଶ୍ଵ॑ସ୍ୟ  ପରି॒ଭୂ  ବ॑ଭୂ॒ଵତୁ॒ସ୍ତୌ  ନୋ॑
ମୁଂଚତ॒ମାଗ॑ସଃ  ॥  ଉପ॒  ଶ୍ରେଷ୍ଠା॑ନ  ଆ॒ଶିଷୋ॑
ଦେ॒ଵୟୋ॒ର୍ଧର୍ମେ॑  ଅସ୍ଥିରନ୍ନ୍  ।  ସ୍ତୌମି॑  ଵା॒ୟୁଗ୍ 
ମ୍  ସ॑ଵି॒ତାରଂ॑  ନାଥି॒ତୋ  ଜୋ॑ହଵୀମି॒  ତୌ  ନୋ॑
ମୁଂଚତ॒ମାଗ॑ସଃ  ॥  ର॒ଥୀତ॑ମୌ  ରଥୀ॒ନାମ॑ହ୍ଵ  ଊ॒ତୟେ॒
ଶୁଭଂ॒  ଗମି॑ଷ୍ଠୌ  ସୁ॒ୟମେ॑ଭି॒ରଶ୍ଵୈଃ᳚  ।  ୟୟୋ᳚ - [ୟୟୋଃ᳚ ,
ଵାଂ॒  ଦେ॒ଵୌ॒  ଦେ॒ଵେଷ୍ଵ -ନି॑ଶିତ॒ -] 4.7.35

-ର୍ଵାଂ  ଦେଵୌ  ଦେ॒ଵେଷ୍ଵ -ନି॑ଶିତ॒ -ମୋଜ॒ସ୍ତୌ  ନୋ॑
ମୁଂଚତ॒ମାଗ॑ସଃ  ॥  ୟଦୟା॑ତଂ -ଵଁହ॒ତୁଗ୍ ମ୍  ସୂ॒ର୍ୟାୟା᳚ -
ସ୍ତ୍ରିଚ॒କ୍ରେଣ॑  ସ॒ଗ୍ ମ୍॒  ସଦ॑ମି॒ଚ୍ଛମା॑ନୌ  ।
ସ୍ତୌମି॑  ଦେ॒ଵା  ଵ॒ଶ୍ଵିନୌ॑  ନାଥି॒ତୋ  ଜୋ॑ହଵୀମି॒  ତୌ
ନୋ॑  ମୁଂଚତ॒ମାଗ॑ସଃ  ॥  ମ॒ରୁତାଂ᳚  ମନ୍ଵେ॒  ଅଧି॑ନୋ
ବ୍ରୁଵଂତୁ॒  ପ୍ରେମାଂ -ଵାଁଚଂ॒ -ଵିଁଶ୍ଵା॑  ମଵଂତୁ॒
ଵିଶ୍ଵେ᳚  ।  ଆ॒ଶୂନ୍ . ହୁ॑ଵେ  ସୁ॒ୟମା॑ନୂ॒ତୟେ॒  ତେ  ନୋ॑
ମୁଂଚଂ॒ତ୍ଵେନ॑ସଃ  ॥  ତି॒ଗ୍ମମାୟୁ॑ଧଂ -ଵୀଁଡି॒ତଗ୍ ମ୍
ସହ॑ସ୍ଵ -ଦ୍ଦି॒ଵ୍ୟଗ୍ ମ୍  ଶର୍ଧଃ॒  [ଶର୍ଧଃ॑ , ପୃତ॑ନାସୁ
ଜି॒ଷ୍ଣୁ  । ] 4.7.36

ପୃତ॑ନାସୁ  ଜି॒ଷ୍ଣୁ  ।  ସ୍ତୌମି॑  ଦେ॒ଵାନ୍  ମ॒ରୁତୋ॑
ନାଥି॒ତୋ  ଜୋ॑ହଵୀମି॒  ତେ  ନୋ॑  ମୁଂଚଂ॒ତ୍ଵେନ॑ସଃ  ॥
ଦେ॒ଵାନାଂ᳚  ମନ୍ଵେ॒  ଅଧି॑  ନୋ  ବ୍ରୁଵଂତୁ॒  ପ୍ରେମାଂ -
ଵାଁଚଂ॒ -ଵିଁଶ୍ଵା॑ମଵଂତୁ॒  ଵିଶ୍ଵେ᳚  ।  ଆ॒ଶୂନ୍ . ହୁ॑ଵେ
ସୁ॒ୟମା॑ନୂ॒ତୟେ॒  ତେ  ନୋ॑  ମୁଂଚଂ॒ତ୍ଵେନ॑ସଃ  ॥  ୟଦି॒ଦଂ
ମା॑ଽଭି॒ଶୋଚ॑ତି॒  ପୌରୁ॑ଷେୟେଣ॒  ଦୈଵ୍ୟେ॑ନ  ।  ସ୍ତୌମି॒
ଵିଶ୍ଵା᳚ନ୍  ଦେ॒ଵାନ୍  ନା॑ଥି॒ତୋ  ଜୋ॑ହଵୀମି॒  ତେ  ନୋ॑
ମୁଂଚଂ॒ତ୍ଵେନ॑ସଃ  ॥  ଅନୁ॑ନୋ॒ଽଦ୍ୟାନୁ॑ମତି॒  ର - [
ଅନୁ॑ନୋ॒ଽଦ୍ୟାନୁ॑ମତି॒  ରନୁ॑ , ଇଦ॑ନୁମତେ॒ ] 4.7.37

-ନ୍ଵିଦ॑ନୁମତେ॒  ତ୍ଵଂ  ଵୈଁ᳚ଶ୍ଵାନ॒ରୋ  ନ॑
ଊ॒ତ୍ୟାପୃ॒ଷ୍ଟୋ  ଦି॒ଵି > 4 ॥  ୟେ  ଅପ୍ର॑ଥେତା॒ -
ମମି॑ତେଭି॒  ରୋଜୋ॑ଭି॒  ର୍ୟେ  ପ୍ର॑ତି॒ଷ୍ଠେ  ଅଭ॑ଵତାଂ॒ -
ଵଁସୂ॑ନାମ୍  ।  ସ୍ତୌମି॒  ଦ୍ୟାଵା॑  ପୃଥି॒ଵୀ  ନା॑ଥି॒ତୋ
ଜୋ॑ହଵୀମି॒  ତେ  ନୋ॑  ମୁଂଚତ॒ମଗ୍ ମ୍  ହ॑ସଃ  ॥  ଉର୍ଵୀ॑
ରୋଦସୀ॒  ଵରି॑ଵଃ  କୃଣୋତଂ॒  କ୍ଷେତ୍ର॑ସ୍ୟ  ପତ୍ନୀ॒  ଅଧି॑
ନୋ  ବ୍ରୂୟାତମ୍  ।  ସ୍ତୌମି॒  ଦ୍ୟାଵା॑  ପୃଥି॒ଵୀ  ନା॑ଥି॒ତୋ
ଜୋ॑ହଵୀମି॒  ତେ  ନୋ॑  ମୁଂଚତ॒ମଗ୍ ମ୍  ହ॑ସଃ  ॥  ୟତ୍  ତେ॑  ଵ॒ୟଂ
ପୁ॑ରୁଷ॒ତ୍ରା  ୟ॑ଵି॒ଷ୍ଠା  ଵି॑ଦ୍ଵାଗ୍ ମ୍ସଶ୍ଚକୃ॒ମା



କଚ୍ଚ॒ନା - [କଚ୍ଚ॒ନ , ଆଗଃ॑  । ] 4.7.38

-ଽଽଗଃ॑  ।  କୃ॒ଧୀ  ସ୍ଵ॑ସ୍ମାଗ୍ ମ୍  ଅଦି॑ତେ॒ରନା॑ଗା॒
ଵ୍ୟେନାଗ୍ ମ୍॑ସି  ଶିଶ୍ରଥୋ॒  ଵିଷ୍ଵ॑ଗଗ୍ନେ  ॥  ୟଥା॑  ହ॒  ତ -
ଦ୍ଵ॑ସଵୋ  ଗୌ॒ର୍ୟଂ॑  ଚିତ୍  ପ॒ଦିଷି॒ତା  ମମୁଂ॑ଚତା
ୟଜତ୍ରାଃ  ।  ଏ॒ଵା  ତ୍ଵମ॒ସ୍ମତ୍  ପ୍ରମୁଂ॑ଚା॒  ଵ୍ୟଗ୍ 
ମ୍ହଃ॒  ପ୍ରାତା᳚ର୍ୟଗ୍ନେ  ପ୍ରତ॒ରାନ୍ନ॒  ଆୟୁଃ॑  ॥  4.7.39 ॥

